
	1. 
	N 01/9/14977-2026

	Ուսումնասիրելով Ձեր 21.05.2026թ. № 01/14.1/3586-2026 գրությամբ ներկայացված՝ «Հայաստանի  Հանրապետության  բարձր տեխնոլոգիական արդյունաբերության նախարարության 2026 թվականի բյուջետային տարվա համար սահմանված վերաբաշխման սահմանաչափը բարձրացնելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
	1. Նախագծով առաջարկվում է 2026թ. բյուջետային տարվա համար ՀՀ ԲՏԱՆ կողմից իրականացվող ծրագրերի գծով սահմանված 2% վերաբաշխման սահմանաչափը փոփոխել՝ սահմանելով 10%:
Համաձայն  «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասի ՀՀ կառավարության որոշումներով նախատեսված վերաբաշխված գումարների տեսակարար կշիռը ընդամենը ծախսերում պետք է չգերազանցի 3%-ը (108.8 մլրդ դրամը): Ընդ որում, բոլոր բյուջետային գլխավոր կարգադրիչների համար գործող վերաբաշխման թույլատրելի սահմանաչափը կազմում է 2%, և 1 տոկոսային կետի տարբերությունը (36.3 մլրդ դրամ) դիտարկվել է որպես հրատապ դեպքերի համար վերաբաշխումների կատարման հնարավորություն:
Այդ առումով, Նախագծով առաջարկվող՝ ՀՀ ԲՏԱ նախարարության գծով հաստատված հատկացումների գծով թույլատրելի վերաբաշխման շեմը ևս 8%-ով (շուրջ 3.0 մլրդ դրամով) ավելացման առաջարկը լրացուցիչ հիմնավորման կարիք ունի: 
Մասնավորապես, Նախագծին կից ներկայացված հաշվարկների համաձայն՝ Նախարարության կողմից գնահատված լրացուցիչ շուրջ 3.0 մլրդ դրամ պահանջից միայն շուրջ 1.2 մլրդ դրամի ֆինանսավորման աղբյուրներն են բացահայտված, քանի որ դրանց մասով ներկայում շրջանառվում են համապատասխան նախագծեր, իսկ մնացած 1.7 մլրդ դրամի ֆինանսավորման աղբյուրները հստակեցված չեն: Ավելին, նշված ծախսերում հաշվի չեն առնվել «Զանգերի կենտրոնի» ֆինանսավորման համար անհրաժեշտ ծախսերը (ըստ կից ներկայացված աղյուսակի ցուցանիշների վերլուծության՝ այն կկազմի 305.5 մլն դրամ)՝ պարզաբանելով, որ այն հնարավոր կլինի ճշտել թվայնացման խորհրդի քննարկման արդյունքներից ելնելով: 
2. Սահմանաչափի ավելացման շրջանակներում Նախագծին կից ներկայացված՝ ԲՏԱՆ կողմից տարվա ընթացքում կատարված և կանխատեսվող վերաբաշխումների աղյուսակում ներառված առաջարկների վերաբերյալ հայտնում ենք հետևյալը.
ա/ Նախատեսվում է 1043 ծրագրի «11020. Թվային ծառայությունների ձեռքբերում» միջոցառմանը հատկացնել 1.0 մլրդ դրամ՝ ՊՆ կարիքների բավարարման անհրաժեշտությամբ պայմանավորված տիեզերալուսանկարների ձեռքբերման նպատակով:
Մինչդեռ ՀՀ կառավարության 04.12.2025թ. N 1761-Ն որոշմամբ հաստատված վերաբաշխումների կարգի 38-րդ կետի համաձայն վերաբաշխումներ չեն կարող իրականացվել, եթե հավելյալ ծախսային կարիքի ֆինանսավորման առաջարկը բյուջեի պլանավորման փուլում չի համարվել առաջնահերթ և չի ներառվել տվյալ տարվա պետական բյուջեի մասին օրենքի՝ լրացուցիչ ծախսերի առաջնահերթությունների հավելվածում: 
Տվյալ դեպքում 1043-11020 միջոցառման լրացուցիչ պահանջը չի ներառվել տվյալ տարվա պետական բյուջեի մասին օրենքի՝ լրացուցիչ ծախսերի առաջնահերթությունների հավելվածում (կարիքի գնահատումների բացակայությամբ պայմանավորված), հետևաբար հաշվարկներում այն ներառելն առնվազն ներկա փուլում՝ հիմնավոր չէ: 
Ընդ որում, լրացուցիչ տիեզերալուսանկարների ձեռքբերման պահանջ (800.0 մլն դրամի) ներկայացվել էր նաև ՀՀ 2025 թվականի բյուջետային տարվա ընթացքում, սակայն առաջարկը չէր ընդունվել՝ համապատասխան գնահատումների և հիմնավորումների բացակայությամբ պայմանավորված։
բ/ Նախատեսվում է 20.0 մլն դրամ հատկացում 1100-11001 միջոցառմանը (ԲՏԱ ապարատի պահպանում)՝ ՏՏ ոլորտի վարչական ռեգիստրի տեղեկատվական համակարգի (ICT STAT ծրագիր) լավարկման նպատակով: 
Մինչդեռ համակարգերի լավարկումը (արդիականացումը), համաձայն ԲՏԱՆ կողմից շրջանառված և Ֆինանսատնտեսական նախարարական կոմիտեի 18.05.2026թ. նիստի օրակարգի 1-ին հարցով քննարկված՝ «Հանրային իշխանության մարմինների կողմից թվային փոխակերպման ծրագրերի ներկայացման և այդ ծրագրերի ֆինանսավորման գործընթացի համակարգման» կարգի հավելվածի 3-րդ կետի, թվային փոխակերպման ծրագիր է, հետևաբար ՏՏ խորհրդի դրական եզրակացության պարագայում ենթակա է ֆինանսավորման թվայնացման բյուջեի՝ 1235-31001 միջոցառման շրջանակներում ՀՀ կառավարության ներքո չբաշխված միջոցների հաշվին, որը գործնականում ազդեցություն չի ունենա բյուջետային գլխավոր կարգադրիչների համար գործող վերաբաշխման թույլատրելի 2% սահմանաչափի վրա:
 գ/ «Զանգերի կենտրոնի» գծով համակարգի ներդրման ծախսերը (շուրջ 305.5 մլն դրամ) չպետք է ներառել կանխատեսումների հաշվարկներումլ, քանի որ այն ևս ենթադրում է թվայնացում և վերը նշված դիտարկումների համատեքստում այս ծախսը ևս ենթակա է ֆինանսավորման 1235-31001 միջոցառման շրջանակում՝ ՀՀ կառավարության ներքո չբաշխված միջոցների հաշվին:
Ընդ որում, հարցը քննարկվել է Տեղեկատվական համակարգերի կառավարման խորհրդի 22.05.2026թ. կայացած նիստում (Հարց 3), և ԽԱ/14-2026 արձանագրության 3.1 կետի համաձայն՝ հավանություն է տրվել ԱԲ հիմքով վիրտուալ օգնականի ներդրման մրցույթի հայտարարմանը և ԲՏԱ նախարարությունում պիլոտի իրականացման առաջարկին։
դ/ ՀՀ կառավարության 04.06.2026թ. N 807-Ն որոշմամբ թվայնացման բյուջեից (1235-31001 միջոցառում)  500.0 մլն դրամ է վերաբաշխվել և հատկացվել 1235 ծրագրի նոր՝ «11008. Թվային գործիքների ստեղծում» միջոցառմանը՝ ՀՀ աշխատանքի և սոցիալական հարցերի նախարարության «ՈՒԱՅԶ» Բարեկեցության տեղեկատվական համակարգերի ձեռնարկություն» հիմնադրամի միջոցով կյանքի 5 իրադարձությունների թվային հարթակների ստեղծման համար: Ուստի այս վերաբաշխումը ենթակա է ներառման Նախագծին կից ներկայացված առաջարկվող սահմանաչափի հաշվարկներում։ 
	Առաջարկում ենք վերանայել Նախագծին կից ներկայացված ընթացիկ տարվա պահանջների գնահատումն ու ՀՀ ԲՏԱՆ կողմից իրականացվող ծրագրերի գծով վերաբաշխման սահմանաչափի 10% ցուցանիշը՝ հաշվի առնելով վերը նշված դիտարկումները:
	





 Ընդունվել է: 
Կից ֆայլում կատարվել են համապատասխան փոփոխություններ:



























 Ընդունվել է: 
Կատարվել են համապատասխան փոփոխություններ, առաջարկվող վերաբաշխման 10 տոկոս սահմանաչափը փոփոխվել է և սահմանվել է 8 տոկոս:    



